
Gleðilegt sumar ágætu Grindvíkingar!
Þið hafið nú í höndum upplýsingarit um það tómstundastarf sem í boði verður í
sumar fyrir Grindvísk börn og ungmenni ásamt upplýsingum um Vinnuskólann.
Vinsamlegast kynnið ykkur bæklinginn vel og vonandi geta sem flestir nýtt sér
eitthvað af því sem er í boði. Vonandi verður sumarið í Grindavík gleðilegt og vil
ég hvetja fjölskyldur til að nýta tímann vel, og njóta samverunar.

Unglingsárin eru tími mikilla breytinga, bæði líkamlega og andlega. Samfara
auknum kynþroska er aukið álag á ungmennum þar sem vitsmunaþroski þeirra er
einnig að taka miklum breytingum. Allar þessar breytingar valda því að ungmenni
eru mjög uppteknir af sjálfum sér og áliti annarra á sér. Þessu getur oft fylgt mikið

tilfinningalegt álag og misjafnt hvernig ungmenn bregðast við slíku. Samvera fjölskyldunnar er mikil-
vægur þáttur í þroska og velferð barna og ungmenna og margar rannsóknir sýna að því öflugri og
meiri sem samveran er því minni líkur eru á því að ungmenni leiti inn á óæskilegar brautir og sýni af
sér áhættuhegðun sem gæti falist í reykingum, áfengisdrykkju eða óábyrgu kynlífi. Tíminn sem
foreldrar verja með börnum sínum er góð fjárfesting og hefur jákvæð áhrif á þroska þeirra og heil-
brigði. Eru foreldrar grindvískra ungmenna hvattir til að hafa stöðugt og gott eftirlit með þeim nú
þegar sumarið gengur í garð og rétt að benda á reglur um útivistartíma. Þær gilda einnig á sumrin og
eiga 13 – 16 ára unglingar ekki að vera úti lengur en til kl. 24:00 frá 1. maí til 1. september.

Með sumarkveðju,
Kristinn J. Reimarsson

sviðsstjóri frístunda- og menningarsviðs

Útgefandi: Grindavíkurkaupstaður.
Ritstjóri og ábyrgðamaður: Kristinn J. Reimarsson sviðsstjóri frístunda- og menningarsviðs
Umbrot: Þorsteinn Gunnarsson. Ljósmyndir: Úr ýmsum áttum.
Prentun: Stafræna prentsmiðjan.
Bæklingnum er dreift í öll hús í Grindavík og víðar.

Í sumar verður boðið upp á tveggja vikna leiklist-
arnámskeið fyrir börn. 9-12 ára og ungmenni
13 – 16 ára. Námskeiðið hefst mánudaginn 10.
júní og lýkur 21. júní. Námskeið fyrir 9 – 12 ára
verður frá kl. 13:00 – 17:00 og fyrir 13 – 16 ára frá
kl. 18:00 – 22:00. Kennt verður í
Félagsmiðstöðinni Þrumunni. Verð: 6.000 kr.
Námskeiðið byggist upp á fjölbreyttum og
skemmtilegum leiklistaræfingum þar sem unnið
verður að því að auka þekkingu á hinum ýmsu
sviðum leiklistarinnar. Mikil áhersla verður lögð á
spuna þar sem krakkarnir munu nýta
sköpunarkrafta sína í að búa til sýningu frá grunni.
Í lok námskeiðsins munu þau síðan fá tækifæri til
þess að bjóða foreldrum og öðrum aðstand-
endum að koma og njóta afrakstursins.
Umsjón með námskeiðinu hafa Ásgrímur Geir
Logason og Júlíana Sara Gunnarsdóttir sem bæði
eru nýútskrifaðir leikarar.
Ef einhverjar spurningar vakna er hægt að hafa

samband við okkur í gegnum tölvupóstföngin
asi.logason@gmail.com eða julsgun@gmail.com

Tekið er við skráningum á netfangið
kreim@grindavik.is og er skráningarfrestur til
miðvikudagsins 5. júní.

Tveggja vikna leiklistarnámskeið

Reiðnámskeið

Reiðnámskeið verða haldin hjá Arctichestum í sumar. Námskeiðin standa í 5 daga í 2,5 klst í senn
og verða námskeið bæði fyrir og eftir hádegi. Boðið verður upp á námskeið fyrir
byrjendur og lengra komna. Á námskeiðnu fá börnin tækifæri til að umgangast og fræðast um
hestinn og farið verður í skemmtilega reiðtúra. Námskeiðin eru í samstarfi við Hestamanna-
félagið Brimfaxa og gerast börn sem sækja námskeiðin sjálfkrafa meðlimir í félaginu.
Einnig verðum við með vinsælu pollanámskeiðin sem að eru fyrir elstu leikskólakrakkana í fylgd
með fullorðnum. Þessi námskeið eru fyrirhuguð seinni part dags.
Öll börn fá viðurkenningu og pylsuveislu í lok námskeiðs. Fyrstu námskeiðin hefjast mánudaginn
10. júní. Allar nánari upplýsingar veitir Jóhanna Harðardóttir í síma 848 0143.



Hverjir hafa rétt til þátttöku í Vinnuskólanum?
Vinnuskóli Grindavíkur verður starfandi í sumar
fyrir ungmenni fædd 1999, 1998, 1997 og 1996.
Fyrirkomulag vinnuskólans verður sem hér segir:

14 ára, úr 8. bekk:
Tímabil: 10. júní – 11. júlí. Fjöldi daga: 19
Starfstími: Mánudaga til fimmtudaga kl. 08:30 –
12:00. 14 stundir á viku í samtals fimm vikur.
Laun: Kr. 502,- á tímann með orlofi.
Helstu verkefni: Þrif, rakstur og gróður umhirða.
15 ára, úr 9. bekk:
Tímabil: 10. júní – 25. júlí: Fjöldi daga: 27
Starfstími: Fyrstu þrjár vikurnar: Mánudaga til
fimmtudaga kl.08:30-12:00 og 13:00-15:00.
Fjórar vikur: mánudaga – fimmtudaga kl. 08:30 –
12:00.
22 stundir á viku í þrjár vikur og 14 stundir á viku
í fjórar vikur.
Laun: Kr. 574,- á tímann með orlofi.
Helstu verkefni: Gróðursetning, áburðargjöf, þrif,
sláttur, rakstur og gróður umhirða í görðum
ellilífeyrisþega.
16 ára, úr 10. bekk:
Tímabil: 10. júní – 16. ágúst. Fjöldi daga: 44
Starfstími: Mánudaga til fimmtudaga kl. 08:30-
12:00 og 13:00-15:00 og föstudaga kl. 08:30-12:00.
25,5 stundir á viku, samtals í tíu vikur.
Laun: Kr. 718,- á tímann með orlofi.
Helstu verkefni: Sláttur,rakstur og létt viðhald á
lóðum. Gróðursetning, áburðargjöf, hreinsun,
málun og önnur tilfallandi verkefni.
17 ára, úr 1. bekk framhaldsskóla:
Tímabil: 3. júní – 16. ágúst. Fjöldi daga: 49
Starfstími: Mánudaga til fimmtudaga kl.08.30-
12.00 og 13.00-15.00 og föstudaga kl. 08.30-12.00.
25,5 stundir á viku í 11 vikur.
Laun: Kr. 1.292,- á tímann með orlofi.
Helstu verkefni: Sláttur,rakstur og létt viðhald á
lóðum. Gróðursetning, áburðargjöf, hreinsun,
málun og önnur tilfallandi verkefni.
Ýmis aðstoðarstörf eru í boði fyrir nemendur í
tveimur elstu árgöngunum og verða óskir um slík
störf teknar til athugunar hjá verkstjóra
vinnuskóla. Sjá nánar á umsóknareyðublaði.
Sérstakir kynningarfundir um starfsemi Vinnu-

skóla Grindavikur verða haldnir í Grunnskóla
Grindavíkur sem hér segir:
- Miðvikudaginn 29. maí kl. 14:00 fyrir
nemendur fædd 1999 og 1998. (14 og 15 ára).
Foreldrar/forráðamenn velkomnir með á
fundinn.
- Miðvikudaginn 29. maí kl. 15:00 fyrir
nemendur fædd 1997 og 1996 (16 og 17 ára).
Á fundunum mun Þorgerður Guðmundsdóttir
launafulltrúi fara yfir laun- og launakjör ásamt því
að fara yfir helstu upplýsingar sem koma fram á
launaseðli. Litið er svo á að ef ungmenni mætir
ekki á fundinn eða tilkynnir ekki forföll muni
hann ekki þiggja vinnu við Vinnuskólann.
ATH. Nemendur fædd 1996 og 1997 þurfa að
skila inn skattkorti til launafulltrúa Grindavíkur-
bæjar.
Verkstjóri vinnuskólans er Kristján Bjarnason
umsjónarmaður grænna og opinna svæða.
Starfsemi Vinnuskólans er að stærstum hluta fyrir
bæjarfélagið en jafnframt veitir skólinn
ellilífeyrisþegum og öryrkjum aðstoð við umhirðu
garða og lóða. Í ár hefur verið tekin sú ákvörðun
að innheimta gjald fyrir slátt á lóðum eldri borgara
og öryrkja sem hér segir: 2.000 kr. pr. slátt fyrir
lóðir allt að 100 fm. og 4.000 kr. pr. slátt fyrir
lóðir 100 – 200 fm.
Nánari upplýsingar og pantanir:
Vinnuskóli Grindavíkur
– Þjónustumiðstöðinni Hafnargötu 24
Sími: 426 8402 netfang: vinnuskoli@grindavik.is

Vinnuskóli Grindavíkur

Námskeið fyrir einstaklinga á aldrinum 12-15 ára
(12 ára á árinu). 4 dagar x 3 kennslustundir.
Á námskeiðinu er farið í ýmsa þætti sem varða
umgengni og framkomu við börn. Rætt er um
árangursrík samskipti, aga, umönnun og hollar
lífsvenjur, leiki og leikföng. Lögð er áhersla á um-
fjöllun um slysavarnir og algengar slysahættur í
umhverfinu ásamt ítarlegri kennslu í skyndihjálp.
Að auki fá þátttakendur innsýn í sögu og starf
Rauða krossins. Tilvalið námskeið fyrir ungmenni
sem munu starfa við barnapössun í sumar.
Námskeiðið fer fram í húsakynnum
Rauðakrossins 10. – 13. júní milli kl. 16:00 og
19:00
Aðagangur er ókeypis. Innifalið námskeiðsgögn
og hressing.
Staðfestingarskírteini að námskeiði loknu.
Nánari upplýsingar og skráning á netfangið
kreim@grindavik.is

Börnin og umhverfið

Unglingaráð körfunnar ætlar að bjóða upp á
sumaræfingar fyrir þá sem eru fæddir 2001 og
eldri. Æft verður í tveimur hópum, annars vegar
1988 og eldri og hins vegar 1999 – 2001. Strákar
og stelpur æfa saman. Aðalmarkmið sumarsins er
að auka einstaklingsfærni hvers og eins. Sumarið
er tíminn til að bæta sig sem einstaklingur og
ætlum við að hjálpa þeim sem hafa metnað til að
verða betri til að bæta sig. Hvor hópur æfir
þrisvar sinnum í viku og við það bætast styrktar-
æfingar. Þjálfari verður Jóhann Árni Ólafsson
ásamt aðstoðarmönnum.
Unglingaráð ætlar einnig að hafa tvo körfu-
boltaskóla, annar í byrjun sumars og seinni verður
með sama sniði og í fyrra en þá héldu leikmenn
meistaraflokka karla æfingabúðir sem heppnuðust
mjög vel og það var mikil ánægja með það fram-
tak.

Sumaræfingar hjá
körfuboltanum



Hjá knattspyrnudeild UMFG er rekið kraftmikið
og metnaðarfullt barna- og unglingastarf svo eftir
er tekið víða um land. Lögð er áhersla á að þjálf-
arar hafi menntun og reynslu þannig að þeir séu
megnugir að leiðbeina iðkendum á sem bestan
hátt. Þannig hefur deildin reynt að standa fyrir
góðum gildum og haft það að markmiði að þeir
sem æfa fótbolta verði ekki bara betri í íþróttinni
heldur bæti sig einnig í mannlegum samskiptum.
Reynt er að leggja áherslu á liðsanda og stefnt að
því að allir fái að vera með í þeim verkefnum sem
yngri flokkarnir taka þátt í hverju sinni.

Eitthvað fyrir þig
Hér eru nokkrar góðar ástæður fyrir því að æfa
fótbolta í Grindavík:
• Æfingaaðstaðan er orðin frábær eftir tilkomu
Hópsins, þar er æft við topp aðstæður í knattspyr-
nuhúsi yfir vetrartímann.
• Ein besta æfingaaðstaða utanhúss á landinu yfir
sumartímann, fjöldi grasvalla í boði.
• Þjálfarateymið er vel menntað og metnaðarfullt
og með gríðarlega reynslu.
• Jafnrétti er haft í hávegum, stelpur og strákar fá
jafn marga æfingatíma.
• Markmannsæfingar fyrir alla flokka.

• Ódýrustu æfingagjöld á landinu.
• Öflugt unglingaráð og foreldraráð sem halda vel
utan um skipulagið.
• Frábær félagsskapur sem hefur skapað flestum
af þeim sem æft hafa upp alla yngri flokkana ýmis
verðmæti í formi ómetanlegra minninga um vini,
félaga, framfarir, ferðalög og skemmtilegra up-
pákoma, sem skapast hafa í tengslum við iðkun-
ina.
Því er um að gera að prófa að æfa fótbolta. Allir
eru boðnir velkomnir ef áhugi er fyrir hendi. Þeir
sem hafa áhuga á því að prófa að vera markmenn
eru líka velkomnir á markmannsæfingar.
Auðvitað má svo ekki gleyma hversu gott það er
fyrir heilsuna að stunda reglulega hreyfingu.

Keppnisferðir og mót
Allir flokkar beggja kynja æfa að minnsta kosti
þrisvar sinnum í viku í sumar og fara í fjölmargar
keppnisferðir út um allt land og jafnvel út fyrir
landsteinana. Margar þeirra skilja eftir sig ómetan-
legar minningar og mikla lífsreynslu. Æfinga-
töflur má finna á síðum flokkanna, www.umfg.is

Öflugt foreldrastarf
Foreldrastarfið er ekki síður mikilvægur þáttur
sem tengist knattspyrnunnni, en þar myndast oft
ekki síðri félagsskapur en hjá krökkunum sem elta
boltann. Þá er það sannað að þátttaka foreldra og
stuðningur hefur góð áhrif á iðkendurna. Skipuð
eru foreldraráð sem skipuleggja fjáraflanir, keppn-
isferðir og félagslega viðburði.

Knattspyrnuskóli Grindavíkur og Lýsis
Knattspyrnuskóli Grindavíkur og Lýsis sem hefur
notið vinsælda á undanförnum árum, en hann var
fyrst starfræktur árið 2003. Þar gefst krökkum, 12
ára og yngri, tækifæri til að æfa hæfni sína, reyna
við ýmsar þrautir og stunda skemmtilega leiki í
góðra vina hópi, en í skólanum æfa saman krakkar
af báðum kynjum. Í knattspyrnuskólanum er
megináhersla á leiki og létta stemningu og er hann
mun frjálslegri en hefðbundnar æfingar. Í lok
hvers námskeiðs er svo grillveisla. Námskeiðin,
sem auglýst verða sérstaklega, verða tvö og er

6 Gleðilegt sumar - Grindavíkurbær

Fótbolti og %ör í allt sumar



Gleðilegt sumar - Grindavíkurbær 7

þátttökugjaldi haldið í algjöru lágmarki.
Nánar auglýst á www.umfg.is

Þjálfarar
Grindavík teflir fram jafn metnaðarfullu og vel
menntuðu þjálfaraliði, fyrir alla flokka:
8.fl. kk og kvk
(Leikskólabörn) Pálmar Örn Guðmundsson
7.fl. kk og kvk
(1.-2.bekkur) Pálmar Örn Guðmundsson og

Margrét Rut Reynisdóttir
6.fl. kvk
(3.-4.bekkur) Pálmar Örn Guðmunsson
6.fl. kk
(3.-4.bekkur) Sveinn Þór Steingrímsson
5.fl. kvk
(5.-6.bekkur) Bentína Frímannsdóttir og

Elínborg Ingvarsdóttir
5.fl. kk
(5.-6.bekkur) Einar Jón Ólafsson
4.fl. kvk
(7.-8.bekkur) Bentína Frímannsdóttir og

Elínborg Ingvarsdóttir
4.fl. kk
(7.-8.bekkur) Ægir Viktorsson og

Einar Jón Ólafsson
3.fl. kvk
(9.-10.bekkur) Sveinn Þór Steingrímsson
3.fl. kk
(9.-10.bekkur) Ægir Viktorsson og

Einar Jón Ólafsson
Markmannsþjálfun: Benóný Þórhallsson
Allir þjálfarar deildarinnar eru komnir með
UEFA-B réttindi eða eru að ljúka náminu. Þá eru
nokkrir útskrifaðir kennarar/íþróttakennarar.
Yfirþjálfari yngri flokkanna er með UEFA-A.

Uppeldisáætlun öllum aðgengileg
2009 var búin til svokölluð uppeldisáætlun, þar
sem fram kemur hver stefna og markmið unglin-
gastarfs knattspyrnudeildar Grindavíkur eru, en
hún er í sífelldri endurnýjun. Þar er komið inn á
bæði félagslega og íþróttalega þætti, sem og
agamál, ýmis konar reglur og svo framvegis. Ein-
nig kemur þar fram hvað við viljum að einkenni
góða félagsmenn og þau lið sem við sendum til
keppna í okkar nafni. Áhugasamir er hvattir til
aðkynna sér þessa uppeldisáætlun, sem er í
sífelldri endurskoðun, en hana má finna á
www.umfg.is.

Verið því velkomin í knattspyrnu!
Fjölmargir leikir yngir flokka fara fram hér í
Grindavík í sumar, og setja þeir mikinn svip á
bæinn. Ef þið sjáið þjóðfánann á lofti fyrir utan
Gula húsið, þá þýðir það að þann daginn er leikur
í gangi í yngri flokkum. Því er um að gera að stal-
dra við og fylgjast með þeim fjölda efnilegra
krakka sem hlaupa um og gera sitt besta í bún-
ingnum gula og bláa sem Grindvíkingar eru löngu
orðnir landsþekktir fyrir.

Knattspyrnudeild Grindavíkur
Austurvegi 3, 240 Grindavík .
Sími: 426 8605 - Fax: 426 760.
umfg@centrum.is - www.umfg.is
Formaður:
Jónas Þórhallsson - jonas@thorfish.is
Framkvæmdastjóri:
Eiríkur Leifsson – umfg@centrum.is
Formaður unglingaráðs:
Grétar Valur Schmidt – thordisdan@simnet.is
Formaður kvennaráðs:
Guðmundur Pálsson –
gudmundurpals@grindavik.is
Yfirþjálfari yngri flokka:
Ægir Viktorsson – aegir@umfg.is
Vallarstjóri: Bergsteinn Ólafsson – beggi@umfg.is



Boðið verður upp á fjölbreytta dagskrá fyrir börn
á aldrinum 6–12 ára (fædd 2006 og fyrr) þar sem
viðfangsefnin eru skemmtileg og uppbyggjandi.
Mikið er lagt upp úr útiveru. Þátttakendur eiga að
hafa með sér hollt og gott nesti og í samræmi við
lengd viðveru. Það er ekki leyfilegt að senda barn
með gos og sælgæti í nesti. Nauðsynlegt er að vera
í góðum skóm. Réttur útbúnaður stuðlar að
aukinni vellíðan. Gott er að vera með regnfatnað
og aukaföt í tösku. Dagskrá hvers námskeiðs er
fjölbreytt. Það verður föndrað, sungið, leikið,
farið í heimsóknir, spilað, farið í dagsferð, sund-
ferð og margt fleira. Engin tvö námskeið eru eins.
Hvert námskeið stendur yfir í tvær vikur.

Námskeið 1: 10. júní - til 21. júní
Námskeið 2: 24. júní - 5. júlí
Námskeið 3: 08. júlí - 19. júlí
Námskeið 4: 22. júlí – 2. ágúst
Miðað er við að börnin séu í virkri dagskrá frá kl.
09:00 – 16:00.
Hægt er að kaupa gæslu frá kl. 08:00 – 09:00 og
frá kl. 16:00 – 17:00.
Hægt er að velja um mismunandi dvalartíma en
gengið út frá því að hann sé sami allt það
námskeið sem er valið:
Frá kl. 08:00 – 12:00 Frá kl. 08:00 – 16:00
Frá kl. 08:00 – 17:00 Frá kl. 09:00 – 12:00
Frá kl. 09:00 – 16:00 Frá kl. 09:00 – 17:00
Frá kl. 13:00 – 16:00 Frá kl. 13:00 – 17:00
Vakin er athygli á því að á hverju námskeiði
verður farin ein dagsferð og þá þarf taka tillit til
þess.
Leikjanámskeiðin munu hafa aðsetur í skólaseli
Hópsskóla.

Gjaldskrá:
Námskeið 1 – níu virkir dagar:
Verð fyrir 7 klst. pr. dag: Frá kl. 09:00-16:00 -
9.000 kr.
Verð fyrir 3 klst. pr. dag: Frá kl. 09:00 – 12:00 eða
frá kl. 13:00 – 16:00 – 5.800 kr.
Verð fyrir viðbótarstund í 8 daga kl. 08:00-09:00 –
1.600 kr.

Verð fyrir viðbótarstund í 8 daga kl. 16:00-17:00 –
1.600 kr.

Námskeið 2, 3 og 4 -tíu virkir dagar
Verð fyrir 7 klst. pr. dag: Frá kl. 09:00-16:00 -
10.000 kr.
Verð fyrir 3 klst. pr. dag: Frá kl. 09:00 – 12:00 eða
frá kl. 13:00 – 16:00 – 6.500 kr.
Verð fyrir viðbótarstund í 10 daga kl. 08:00-09:00
– 2.000 kr.
Verð fyrir viðbótarstund í 10 daga kl. 16:00-17:00
– 2.000 kr.

Vinsamlegast athugið að ef skráður þátttakandi
hættir við að sitja námskeið, en hefur ekki tilkynnt
forföll með formlegum hætti til umsjónamanns
námskeiðsins á miðvikudegi fyrir upphaf
námskeiðs þá mun námskeiðsgjald vera innheimt
að fullu.
Tekið er við skráningum á bæjarskrifstofunni.
Yfirumsjón með leikjanámskeiðunum hefur
Kristinn J. Reimarsson sviðssjóri frístunda- og
menningarsviðs. Leiðbeinendur verða: Berglind
Magnúsdóttir og Alma Garðarsdóttir. Aðstoðar-
leiðbeinendur ef með þarf verða nemendur úr
vinnuskólanum.

Leikjanámskeið á vegum
Grindavíkurbæjar sumarið 2013
Námskeið 6 – 9 og 10 - 12 ára: (Tvö aðskilin námskeið)


